
ABSTRAK

Kajian ini dilakukan untuk melihat kepemimpinan pengajaran pengetua
sekolah dan hubungannya dengan pencapaian prestasi akademik pelajar.
Data dikumpulkan daripada guru-guru yang berkhidmat di sekolah menengah
agama yang dipilih secara rawak. Tiga belas buah sekolah menengah agama
yang melibatkan seramai 250 orang bagi menjawab lima instrumen
pengukuran berkaitan tingkah laku pengetua iaitu menetapkan matlamat
sekolah, penyeliaan dan pencerapan pengajaran dan pembelajaran, kawalan
bahan sumber pengajaran, penggalakan penggunaan pusat sumber dan
pembangunan sumber manusia. Data tentang ciri demografik responden juga
dikumpulkan. Hanya 230 (92%) borang soal selidik yang telah dikembalikan.
Analisis korelasi Spearman digunakan bagi menguji enam hipotesis nul yang
menyatakan tiada hubungan antara: (i) pengaruh kepemimpinan pengajaran
pengetua dalam amalan penetapan matlamat sekolah, (ii) pengaruh
kepemimpinan pengajaran pengetua dalam amalan penyeliaan dan
pencerapan pengajaran guru dalam bilik darjah, (iii) pengaruh kepemimpinan
pengajaran pengetua dalam amalan menguruskan penggunaan bahan sumber
pengajaran , (iv) pengaruh kepemimpinan pengajaran pengetua dalam
amalan penggunaan bahan sumber pengajaran, (v) pengaruh kepemimpinan
pengajaran pengetua dalam amalan pengurusan sumber manusia, (vi)
pengaruh  kepemimpinan pengajaran pengetua dan pencapaian prestasi
akademik pelajar dengan faktor demografi responden. Hasil kajian telah
mendapati bahawa terdapat perbezaan yang signifikan dalam pengaruh
kepemimpinan pengajaran pengetua dalam amalan penetapan matlamat
sekolah, pengaruh kepemimpinan pengajaran pengetua dalam amalan
penyeliaan dan pencerapan pengajaran guru dalam bilik darjah, pengaruh
kepemimpinan pengajaran pengetua dalam amalan menguruskan penggunaan
bahan sumber pengajaran, pengaruh kepemimpinan pengajaran pengetua
dalam amalan penggunaan bahan  sumber pengajaran, dan pengaruh
kepemimpinan pengajaran pengetua dalam amalan pengurusan sumber
manusia. Hasil kajian juga mendapati bahawa terdapat hubungan yang
signifikan antara pengaruh kepemimpinan pengajaran pengetua dengan
Jawatan dan tempoh perkhidmatan responden.

ABSTRACT

This research is carried out to analyse the connection between the leadership of
school principal and the academic performance of students. Data is collected from
secondary schools which involved 250 people in answering 5 evaluation instruments
regarding principal’s behaviour. The behavioural patterns are about how principals
set the schools’ target @ objective, supervision of the teaching and learning process,
encouragement in using the resource center, and human resource development. Data
on the respondents’ demography is also collected. Only 230 (92%) questionnaires
were returned to the researcher. Spearman correlation analysis was used to test 6
null hypotheses which indicate that there is no correlation between(i) the influence of
principal’s leadership in setting the school’s targets @ objectives. (ii) the influence of
principal’s leadership in supervising and evaluating teachers in classrooms.(iii) the
influence of principal in managing the use of teaching materials. (iv) the influence of
principal in using teaching material. (v) the influence of principal in managing
human resource. (vi) the influence of principal’s leadership and students’ academic
performance with the respondents’ demographic factor. The research also revealed
that there is a significant difference in the influence of principal’s leadership in
setting the school’s objective, the influence of principal’s leadership in supervising
and evaluating teachers in classrooms, the influence of principal’s leadership in
managing teaching materials, the influence of principal’s leadership in managing
human resource. The research also shows that there is a significant relationship
between the principal’s leadership and the respondents’ job and duration of service.

KEPEMIMPINAN PENGAJARAN PENGETUA SEKOLAH
MENENGAH AGAMA TERHADAP PENCAPAIAN PRESTASI
AKADEMIK PELAJAR.

BAB 1

PENDAHULUAN

1.1 Pengenalan

Sekolah sebagai sebuah organisasi formal, sudah tentu memerlukan khidmat seorang
pengurus supaya ia boleh berfungsi dengan berkesan. Pengetua merupakan kakitangan
terpenting di sekolah kerana peranannya sebagai pemimpin, pentadbir dan pengurus.
Pengetua adalah teraju utama kepimpinan di sekolah. Di bahu pengetua ini diletakkan
pelbagai sandaran dan harapan. Bermula dari harapan ibu bapa, pelajar-pelajar, guru-
guru, masyarakat dan juga pihak Jabatan Pendidikan mahupun Kementerian Pendidikan.

Ini bermakna, pengetua adalah individu terpenting dalam organisasi sekolah.

Sandaran dan harapan ini menyebabkan pengetua menerima bebanan tugas yang sangat
banyak. Dilema ini juga menyebabkan ramai pengetua tidak dapat melaksanakan

tanggungjawab utamanya di sekolah iaitu mengajar di dalam kelas.

Sebahagian daripada pengetua tidak mengetahui kepentingan kepemimpinan pengajaran
di sekolah. Mereka menganggap tugas utama mereka ialah menguruskan hal-hal
pentadbiran dan pengurusan sekolah sahaja. Malah ada pengetua hilang kepakaran teknik

pengajaran di dalam kelas sebab mereka terlalu lama tidak mengajar.

